
ᐆᒪᔪᓕᕆᓂᐅᑉ ᐊᓯᔾᔨᐸᓪᓕᐊᓂᖏᑦ, 2015 

 
 

ᑲᒥᓯᓇᐅᑉ ᒪᓕᒐᓕᐅᖅᑎᑦ ᑲᑎᒪᔨᖏᑦ, ᑎᑎᕋᖅᓯᒪᓂᖏᑎᒍ ᐃᓚᖓᓂ 200 ᐊᒻᒪᓗ 201-ᒥᒃ ᐆᒪᔪᓕᕆᓂᕐᒧᑦ, 
S.Nu. 2003,c.26, ᑖᑯᓇᖓ ᐆᒪᔪᓕᕆᓂᕐᒧᑦ ᐱᖁᔭᖓᓂᒃ, ᐊᒻᒪᓗ ᑕᒪᐃᑕ ᐱᔪᓐᓇᕐᓂᓕᒫᒥᓄᑦ, ᐋᖅᑭᑕᐅᖃᓯᐅᑎᔪᑦ 
ᐅᓂᒃᑳᓕᐅᕐᑎᓄ ᐆᒪᔪᓕᕆᓂᐅᑉ ᐊᓯᔾᔨᐸᓪᓕᐊᓂᖏᑦ, ᒪᓕᒐᕌᓛᑎᒍ, 2015. 
 
1. ᐅᕙᓂ ᒪᓕᒐᕋᓛᓂᒃ, 
 
“ᓯᕗᓪᓕᖅ ᒪᓕᒐᕋᓛᑦ” ᑐᑭᖏᑦ ᒪᓕᓪᓗᒋᑦ ᒪᓕᒐᕋᓛᑦ, ᐃᓘᓐᓇᖏᑦ ᐋᕿᒃᓯᒪᔪᑦ ᐃᓚᖓᓂ ᓯᕗᓪᓖᑦ ᐆᒪᔪᓕᕆᓂᕐᒧᑦ 
ᐱᖁᔭᖓᑦ. 

(a) ᐆᒪᔪᑦ ᐊᖏᔪᓂᑦ ᐆᒪᔪᕐᓂᐊᑐᑦ ᒪᓕᒐᕋᓛᖏᑦ, 
(b) ᑎᖕᒥᐊᑦ ᐆᒪᔪᖅᑕᐅᕙᑦᑐᑦ ᒪᓕᒐᕋᓛᖏᑦ, 
(c) ᓇᓗᓇᐃᒃᑯᑕᑦ ᐊᒻᒪᓗ ᓴᑯᑕᐅᔪᑦ ᐆᒪᔪᑦ ᒪᓕᒐᕋᓛᖏᑦ, 
(d) ᐋᖅᑭᑦᑕᐅᔭᕆᐊᖃᖅᑐᖃᖅᐸᑦ ᐊᑦᑕᓇᖅᑐᒦᓂᐊᖅᑐᒥᒃ ᐆᒪᔪᖃᖅᕕᑦᓴᖕᒥᒃ ᒪᓕᒐᕋᓛᑦ, 
(e) ᓇᓄᒃ ᑐᖁᑕᐅᒃᓴᐅᑎᒋᔭᕆᐊᓕᒃ ᒪᓕᒐᕋᓛᑦ, 
(f) ᓂᐅᕕᐊᒃᓴᑦ ᐆᒪᔪᐃᑦ ᒪᓕᒐᕋᓛᖏᑦ, 
(g) ᒥᑭᔫᑎᓂᒃ ᐆᒪᔪᕐᓂᐊᑐᑦ ᒪᓕᒐᕋᓛᖏᑦ, 
(h) ᒥᑭᒋᐊᑦ ᒪᓕᒐᕋᓛᖏᑦ, 
(i) ᐆᒪᔪᓂᒃ ᓇᖕᒥᓂᖃᕐᓂᒃ ᒪᓕᒐᕋᓛᖏᑦ, 
(j) ᐆᒪᔪᓂᒃ ᓂᐅᕐᕈᑎᖃᕐᓂᕐᒧᑦ ᒪᓕᒐᕋᓛᑦ, 
(k) ᐆᒪᔪᓂᒃ ᑕᒪᐃᑎᒍᑦ ᒪᓕᒐᕋᓛᑦ, 
(l) ᐆᒪᔪᓂᒃ ᐱᔪᓐᓇᐅᑏᑦ ᐊᒻᒪᓗ ᓇᓗᓇᐃᑯᑕᐃᑦ ᒪᓕᒐᕋᓛᖏᑦ, 
(m) ᐆᒪᔪᓕᕆᔩᑦ ᐅᑭᐅᖅᑕᖅᑑᑉ ᑐᑦᑐᖏᑕ ᓇᓗᓇᐃᖅᑕᐅᓯᒪᓂᖏᑦ ᒪᓕᒐᕋᓛᑦ, 
(n) ᐆᒪᔪᓕᕆᔩᑦ ᐊᖤᐃᑦ ᓇᓗᓇᐃᖅᑕᐅᓯᒪᓂᖏᑦ ᒪᓕᒐᕋᓛᑦ, 
(o) ᐆᒪᔪᓕᕆᔩᑦ ᐅᒥᕐᒪᐅᑉ ᓇᓗᓇᐃᖅᑕᐅᓯᒪᓂᖏᑦ ᒪᓕᒐᕋᓛᑦ, 
(p) ᐆᒪᔪᓂᒃ ᐱᐅᕐᓱᐊᕐᓂᖅ ᒪᓕᒐᕋᓛᑦ, 
(q) ᐆᒪᔪᐃᑦ ᓄᓇᐅᑉ ᐊᕕᒃᑐᖅᓯᒪᓂᖏᑕ ᒪᓕᒐᕋᓛᖏᑦ, 
(r) ᐆᒪᔪᖅᑕᕿᐃᓕᕝᕖᑦ ᒪᓕᒐᕋᓛᑦ, 
(s) ᐆᒪᔪᓕᕆᔩᑦ ᐊᕕᒃᑐᖅᓯᒪᓂᖏᑦ ᒪᓕᒐᕋᓛᑦ, 
(t) ᐆᒪᔪᓕᕆᔩᑦ ᐊᑯᓐᓂᖓᓂᑐᑦ ᒪᓕᒐᕋᓛᑦ;  

 
“ᓯᕗᓖᑦ ᐆᒪᔪᓕᕆᔨᒃᑯᑦ ᐱᖁᔭᖓᑦ” ᑐᑭᓕᒃ ᐆᒪᔪᓕᕆᔨᒃᑯᑦ ᐱᖁᔭᖅ, R.S.N.W.T. 1988,c.W-4; 
 
“ᓄᓇᕗᑦ ᓇᓗᓇᐃᖅᑕᐅᓯᒪᓂᖓ” ᑐᑭᓕᒃ ᓄᓇᕗᑦ ᓇᓗᓇᐃᖅᑕᐅᓯᒪᓂᖓ ᐅᖃᖅᓯᒪᔪᑦ ᑕᐃᑲᓂ ᐃᓚᖓᓂ 3.1.1 
ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᖓᓂ. 

2. ᒪᓕᓪᓗᒋᑦ ᒪᓕᒐᕋᓛᑦ ᑐᕌᖓᔪᖅ ᑭᓯᐊᓂ ᓄᓇᕗᑦ ᓇᓗᓇᐃᖅᑕᐅᓯᒪᓂᖓᓂ: 
  (a) ᐱᓕᕆᐊᒃᓴᐃᑦ ᒪᓕᒐᕋᓛᑦ, 
  (b) ᐆᒪᔪᓐᓂᐊᕐᑎ ᐃᓗᐊᓂ ᒪᓕᒐᕋᓛᖏᑦ, 
  (c) ᐊᑭᖏᑦ ᒪᓕᒐᕋᓛᑦ,  
  (d) ᐊᖑᓇᓱᕐᓂᕐᒧᑦ ᒪᓕᒐᕋᓛᑦ, 
  (e) ᓇᓗᓇᐃᒃᑯᑕ ᐊᒻᒪᓗ ᓂᕕᖓᑖᖏᑦ ᒪᓕᒐᕋᓛᑦ, 
  (f) ᐲᔭᕐᑕᐅᔪᓂᒃ ᐆᒪᔪᓕᕆᓂᕐᒧᑦ ᒪᓕᒐᕋᓛᑦ, 
  (g) ᐅᓂᒃᑳᓕᐅᕐᑐᑦ ᒪᓕᒐᕌᓛᑎᒍ, 
  (h) ᐆᒪᔪᕈᓐᓇᕐᓂᐅᑉ ᑎᓕᓯᔪᑎᒃᑯᑦ, 

(i) ᐆᒪᔪᐃᑦ ᐆᒪᔪᕐᑕᐅᖃᑕᕐᓂᖏᑦ ᐊᒻᒪ ᐱᓯᒪᔭᐅᔪᓐᓇᕐᑐᑦ ᖃᓄᖅ ᐊᒥᓲᑎᒋᓂᖏᑦ ᑎᓕᓯᔾᔪᑎᒃ. 
 
3. ᑕᐃᒪᐃᑲᓗᐊᕐᑎᓪᓗᒍ ᐃᓗᓕᖏᑦ ᑖᑯᐊ ᐲᔭᕐᑕᐅᔪᓂᒃ ᐆᒪᔪᓕᕆᓂᕐᒧᑦ ᒪᓕᒐᕋᓛᑦ, ᓯᕗᓖᑦ ᒪᓕᒐᕋᓛᑦ ᓱᓕ 
ᐊᑐᓕᖅᑎᑕᐅᔪᑦ ᐊᕕᒃᑐᖅᓯᒪᔪᓂᒃ ᓄᓇᕗᑦ ᓯᓚᑖᓂᒃ ᓄᓇᕗᑦ ᓇᓗᓇᐃᖅᑕᐅᓯᒪᓂᖏ. 
 
4. ᑖᓐᓇ ᒪᓕᒐᕋᓛ ᐲᕐᑕᐅᓂᐊᕐᑐ ᔪᓚᐃ 1, 2016-ᖑᓕᖃᑦ. 

